
Shri Karmachandracharya Ashtakam

శ్రీకర్మచన్ద్రాచార్యాష్టకమ్  

తారకాదిరహస్యానాం రహస్యజ్ఞం  చ బోధకమ్ ।
కర్మచన్ద్రమహం  వన్దే ద్వారాచార్యం జగద్గురుమ్  ॥ ౧॥
సింహం వాదిగజేన్ద్రాణాం  విశిష్టాద్వైతవాదినమ్   ।
కర్మచన్ద్రమహం  వన్దే ద్వారాచార్యం జగద్గురుమ్  ॥౨॥
దురాచారాపహర్త్తారం సదాచారప్రచారకమ్  ।
కర్మచన్ద్రమహం  వన్దే ద్వారాచార్యం జగద్గురుమ్  ॥ ౩॥
ఆస్తిక్యత్వవిధాతారం నాస్తికత్వవినాశకమ్ ।
కర్మచన్ద్రమహం  వన్దే ద్వారాచార్యం జగద్గురుమ్  ॥ ౪॥
రామభక్తిప్రదానేన  ముక్తిసౌలభ్యకారకమ్ ।
కర్మచన్ద్రమహం  వన్దే ద్వారాచార్యం జగద్గురుమ్  ॥ ౫॥
రామానన్దీయధర్మస్య  రక్షితారం చ శిక్షకమ్ ।
కర్మచన్ద్రమహం  వన్దే ద్వారాచార్యం జగద్గురుమ్  ॥౬॥
శిష్యాణాం పఞ్చసంస్కారైర్యోగ్యతాపాదకం  పరమ్ ।
కర్మచన్ద్రమహం  వన్దే ద్వారాచార్యం జగద్గురుమ్  ॥ ౭॥
ఆనన్దభాష్యవేత్తారం  బుధైః  సిద్ధైశ్చ  సేవితమ్ ।
కర్మచన్ద్రమహం  వన్దే ద్వారాచార్యం జగద్గురుమ్  ॥౮॥
ఇతి శ్రీకర్మచన్ద్రాచార్యాష్టకం    సమ్పూర్ణమ్  ।

